
923015.MT PE 502.949

Mistoqsija għal tweġiba bil-miktub E-011666/2012
lill-Kummissjoni
Artikolu 117 tar-Regoli ta’ Proċedura
Véronique Mathieu (PPE), Sonia Alfano (ALDE), Edit Bauer (PPE), Tanja Fajon (S&D), Teresa 
Jiménez-Becerril Barrio (PPE), Salvatore Iacolino (PPE), Agustín Díaz de Mera García 
Consuegra (PPE), Kinga Gál (PPE), Monika Hohlmeier (PPE), Ioan Enciu (S&D), Bill Newton 
Dunn (ALDE), Edit Herczog (S&D), Simon Busuttil (PPE) u Kinga Göncz (S&D)

Suġġett: It-taħriġ tal-forzi tal-pulizija tal-Unjoni Ewropea - Iż-żamma tal-aġenzija indipendenti tas-
CEPOL

Imwaqqfa fit-Trattat ta' Amsterdam fl-1997, l-Unjoni Ewropea għandha l-għan li żżomm u tiżviluppa 
spazju ta' libertà, sigurtà u ġustizzja. Il-Programm ta' Stokkolma, li ġie approvat fil-11 ta' Diċembru 
2009, jistabbilixxi s-sigurtà bħala prijorità essenzjali tal-Unjoni.

F'dan il-kuntest, il-Kulleġġ Ewropew tal-Pulizija, li huwa aġenzija tal-Unjoni Ewropea, kiseb progress 
kbir tul dawn l-aħħar tliet snin. In-numru ta' nies li ħadu sehem f'taħriġ organizzat mis-CEPOL kiber 
minn 2 300 fl-2009 għal 4 300 fl-2011 u qed joqrob il-5 000 fl-2012. Il-programm ta' skambju fi ħdan il-
pulizija Ewropea kiber minn 50 parteċipant fl-2009 għal 299 parteċipant fl-2011. L-aġenzija tiżviluppa 
wkoll metodi ġodda ta' taħriġ onlajn bil-għan li toffri taħriġ lill-ikbar għadd possibbli ta' rappreżentanti 
tal-forzi tal-pulizija, taħriġ li fih ħadu sehem sa 3 016 persuna.

Bis-saħħa tal-Kummissjoni Ewropea, li żiedet żewġ postijiet tax-xogħol oħra lill-aġenzija, is-CEPOL 
wettaq dawn iż-żewġ reklutaġġi fl-2012. Dan jixhed tassew ir-rikonoxximent tal-aġenzija u tal-għarfien 
espert li żviluppat fil-qafas tat-taħriġ, b'baġit limitat għal EUR 8 451 000 fl-2012. Is-CEPOL 
irrazzjonalizza wjoll il-funzjonament tiegħu permezz ta' approċċ iffukat fuq ir-riżultati.

Barra minn hekk, filwaqt li l-Europol ġie fdat bil-ġestjoni taċ-Ċentru Ewropew taċ-Ċiberkriminalità li 
għadu kif inħoloq, l-aġenzija ma rċevietx ir-riżorsi meħtieġa f'termini ta' baġit u ta' persunal biex tkun 
tista' twettaq dawn il-funzjonijiet ġodda tagħha. Fl-aħħar nett, għad li t-taħriġ mhuwiex wieħed mill-
objettivi tal-Europol, kif definiti fil-bażi legali tal-aġenzija, is-CEPOL bil-maqlub huwa espliċitament, 
skont il-Programm ta' Stokkolma, l-aġenzija li għandha taqdi "rwol ċentrali fit-taħriġ tal-persunal tal-
infurzar tal-liġi".

F'dan il-kuntest, taħseb il-Kummissjoni li organizzazzjoni mwaqqfa biex tiġġieled kontra t-terroriżmu u 
l-kriminalità organizzata tista' tissodisfa b'mod effikaċi l-ħtiġijiet ta' taħriġ f'qasam ieħor?

Taħseb li, mil-lat tal-effikaċja, illum huwa opportun li tiġi riorganizzata aġenzija li għadha kif irriformat 
il-mod ta' funzjonament tagħha b'mod sinifikanti?

Min-naħa l-oħra, il-gruppi politiċi ewlenin u gruppi oħrajn tal-Parlament Ewropew esprimew ruħhom 
kontra l-proposta ta' fużjoni tas-CEPOL u l-EUROPOOL, u huma favur iż-żamma tas-CEPOL bħala 
aġenzija indipendenti. X’inhi l-pożizzjoni uffiċjali tal-Kummissjoni dwar din il-kwistjoni?


